
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
সারদামঙ্গল।





৭

হৃদয়-প্রতিমা লয়ে

থাকি থাকি সুখী হয়ে,

অধিক সুখের আশা নিরাশা শ্মশান ;

ভক্তিভাবে সদা স্মরি,

মনে মনে পূজা করি,

জীবন-কুসুমাঞ্জলি পদে করি দান।


৮ 

বাসনা বিচিত্র ব্যোমে

খেলা করে রবি সােমে

পরিয়ে নক্ষত্র তারা হীরকের হার,

প্রগাঢ় তিমির রাশি

ভুবন ভরেছে আসি

অন্তরে জ্বলিছে আলাে, নয়নে আঁধার।

৯

বিচিত্র এ মওদশা,

ভাবভরে যােগে বসা,

হৃদয়ে উদার জ্যোতি কি বিচিত্র জ্বলে !

কি বিচিত্র সুলতান

ভরপূর করে প্রাণ,

কে তুমি গাহিছ গান আকাশ মণ্ডলে !

